Cyngor Cymuned Llanrug
Cofnodion o’r cyfarfod a gynhaliwyd am 7 o’r gloch Nos Fawrth, 20fed o Ionawr, 2009 yn Ysgol Gynradd Cwm y Glo.

1. Croesawodd ER bawb i’r cyfarfod a dymunodd Flwyddyn Newydd Dda i bawb. 
2.
Yn bresennol: Cyngh. Eryl Roberts (ER), Cyngh. Delyth Tomos (DT), Cyngh. Brian Jones (BJ), Cyngh. Meirwen Lloyd (ML), Cyngh. Derfel Jones (DJ), Cyngh. Hefin Jones (HJ), Cyngh. Goronwy Hughes (GH), Cyngh. Avril Jones (AJ), Cyngh. Clifford Williams (CW), Cyngh. Nan Humphreys (NH), Cyngh. Rhian Thomas (RhT), Emma Williams (clerc).
Ymddiheuriadau: Cyngh. Alan Pritchard (AP), Cyngh. Arwel Thomas (AT) a Cyngh. Meryl Green (MG).
3. Datgan Buddiant Personol: I’w datgelu fel y maent yn codi.

4. Cadarnhau Cofnodion: Cadarnhawyd y cofnodion. Cynnigwyd gan BJ ac eilwyd gan GH. 
5. Materion yn codi o’r cofnodion: Aethpwyd drwy’r cofnodion a dywedodd GH fod y drain wedi eu plannu yn Glanmoelyn. Dywedodd bod angen tua 30 arall a diolchodd ER iddo ef a HJ am eu plannu. Dywedodd y clerc ei bod wedi ysgrifennu at y pensaer am barc chwarae Cwm y Glo a’i bod yn dal i ddisgwyl am ei ymateb. Dywedodd HJ ei fod wedi ffonio Cyngor Gwynedd am y diffyg arwyddion ar lwybr Tyddyn Rhyddid a’i fod yn disgwyl am eu hymateb. Dywedodd CW ei fod wedi bod yn trafod y problemau parcio ar dro Nant y Glyn gyda Colin Jones a’i fod yn disgwyl i’r Rheolwraig parcio ei ffonio yn ôl. Rhoddodd y rhif ffôn i’r clerc eu ffonio. Holodd GH beth oedd yn digwydd gyda chau yr elusennau gyda’r Comisiwn Elusennau - dywedodd y clerc ei bod wedi ebostio’r gwybodaeth tro yn ôl ac y byddai yn gwneud eto.
6. Gwelliannau i barc chwarae Glanmoelyn: Dywedodd GH fod tyllau yn y ffens a bod angen i Richard Williams gau rhain. Dywedwyd ei fod yn bwysig cael cyfarfod safle gydag ef i drafod y ffordd ymlaen gyda’r gwelliannau. Dywedodd y clerc nad oedd yr heddwas yn fodlon ymuno gyda’r trafodaethau nes yr oeddem ni wedi cyfarfod gyda’r perchennog. Awgrymodd BJ ein bod yn ysgrifennu at Aled Davies yng Nghyngor Gwynedd sef Pennaeth Trafnidiaeth a Chynllunio yn gofyn a fyddai ef yn fodlon edrych ar y safle. Dywedodd HJ, CW, GH ac ER y byddent hwy yn fodlon cyfarfod y perchennog. Ychwanegodd y clerc y byddai yn cysylltu gyda’r Prifathro am adborth y plant ac am gyfarfod cyhoeddus.
7. Adborth am welliannau i barc chwarae Cwm y Glo: Gweler pwynt 5 uchod – dal i ddisgwyl ateb gan y pensaer er mwyn cael symud ymlaen.
8.  Llwybrau Cyhoeddus: Eglurodd GH am y datblygiadau gyda’r prosiect i wella llwybr Ogwen. Dywedodd fod angen enghreifftiau o’r cyhoedd yn cwyno am gyflwr y llwybr er mwyn cael symud ymlaen gyda’r cais. Penderfynwyd gyrru llythyr i berchennog y llwybr yn diolch am ei gadarnhad a’n bod yn edrych ymlaen i gael dechrau’r gwaith yn y dyfodol agos.
9. Cynllunio: Nodwyd y ceisiadau canlynol a gafodd eu caniatau/gwrthod gan y Cyngor Sir a drafodwyd gan y Cyngor Cymuned mewn cyfarfodydd blaenorol:

CANIATAWYD:
· C08A/0398/23/AM: Cais amlinellol i godi 12 annedd yn cynnwys 2 dŷ fforddiadwy – Pen Cae, Ffordd Llanberis, Llanrug.
· C08A/0646/23/LL: Cais llawn i adeiladu dau dŷ par a dau fynedfa newydd – tir ger Lleifior, Ffordd yr Orsaf, Llanrug.

GWRTHODWYD:

· C08A/0448/23/AM: Codi 1 tŷ – Tir ger Tŷ Capel, Cwm y Glo.
Ceisiadau o’r newydd:

· C08A/0702/23/LL: Cais am dystysgrif cyfreithloni defnydd i osod uned preswyl symudol ar dir Ship Cottage, Llanrug – Dim gwrthwynebiad – Cynnig CW, Eilio AJ.
· C08A/0026/23/LL: Cais materion a gadwyd yn ôl yn ymwneud ag adeiladu 12 tŷ ar llain o dir Pencae, Ffordd Llanberis, Llanrug – Dim am ymateb gan ei fod wedi ei ganiatau eisioes.
· C08A/0697/23/AM: Cais amlinellol igodi 11 tŷ fforddiadwy a chreu 2 fynedfa newydd, safle Garej Hafod, Llanrug – Gwrthwynebu ar sail gorddatblygu yn y pentref eisioes a’i fod y tu allan i’r ffinniau datblygu.
10. Cyllideb:
(a) Taliadau – 
Cyflog Clerc Tachwedd a Rhagfyr
100813   £477.10

(b)Derbyniadau: 
Llog banc                  £2.37



Angladdau            £420.00




                  £422.37

(c) Ceisiadau am gymorth: 

· Seindorf Llanrug – cyfranniad at adeiladu’r adeilad newydd: Datgelodd AJ fuddiant. Eglurodd eu bod yn fyr o £25,000 a’u bod am geisio codi £10,000 eu hunain ac am ofyn am grantiau i helpu gyda’r gweddill. Cytunwyd mewn egwyddor i gyfrannu arian pan oeddem yn gwybod yn iawn am eu diffyg – Cynnig CW, Eilio GH.
· Talu am neuadd gymunedol Cwm y Glo: Cafwyd 2 anfoneb gyda’i gilydd am ddwy flynedd ariannol – 2007-08 a 2008-09. Cytunwyd i’w talu gan ein bod wedi cytuno i hyn yn y gorffennol.
Ch) Adroddiad Ariannol: Eglurodd y clerc y byddai adroddiad ariannol yn cael ei gyflwyno y tro nesaf gan nad oedd fawr o symudiadau y mis yma.
d) Prisiau Torri Gwair: Dywedwyd y byddai’n rhaid cael prisiau torri gwair erbyn y cyfarfod nesaf er mwyn i’r contractiwr buddugol dorri erbyn y Pasg. Cytunwyd gofyn i Mr Dafydd L Owen, Mr Pat McGuinness a Mr Ioan Williams i anfon tendrau am eu bod wedi gweithio i’r Cyngor yn ystod y flwyddyn hon ac i roddi hysbyseb yn y papur i ddenu mwy o gontractwyr. Addawodd y clerc y byddai’n trefnu hyn erbyn y cyfarfod nesaf.
11. Y Fynwent:

i. Diogelwch – Dim.
ii. Cyffredinol: 

· Dywedodd ER fod manylion yr hen glerc yn dal i fod yn y fynwent. Dywedodd y clerc y byddai’n trefnu i newid hyn.
iii. Incwm Angladdau – Dim.
12. Heddlu: Dywedodd GH ei fod wedi cysylltu gyda’r heddwas yn cwyno am gyflwr safle yr hen garej Hafod a’r perygl ei bod yn bosibl mynd i gefn tai Afon Rhos. Roedd yr heddwas wedi cytuno i archwilio’r safle. Cytunwyd gwahôdd yr heddwas yma i’r cyfarfod nesaf. 
13. Materion gan y Cynghorwyr:

a) Dywedodd CW fod gormod o bobl yn parcio yn maes parcio siop Premier trwy’r dydd ac o ganlyniad fod pobl eraill wedyn yn parcio ar y palmant er mwyn mynd i’r siopau. Dywedwyd hefyd bod bolard wedi mynd oddi yno sydd wedi hwyluso parcio ar y palmant. Dywedodd ER y byddai yn gofyn i berchennog y siop am symud ei char a dywedodd GH y byddai yn chwilio am sticeri i roddi yn ffenestri’r ceir. Dywedwyd y byddem yn trafod hyn gyda’r heddwas mis nesaf.
b) Dywedodd CW ei fod wedi bod yn cwyno gyda Cyngor Gwynedd fod y Cyngor yn glanhau y strydoedd cyn i’r loriau bin gyrraedd sy’n golygu eu bod yn fudr eto ar ôl y loriau fod. Dywedodd CW ei fod yn fodlon dilyn y mater ac i gysylltu gyda Charles Jones am hyn.
c) Cafwyd cwynion eto am ddŵr yn casglu ar wyneb cyffordd Ffordd Glanmoelyn a Ffordd Glanffynnon. Dywedodd y clerc y byddai yn ffonio Cyngor Gwynedd eto am hyn.
ch)
Dywedodd DT fod dŵr yn casglu ar y ffordd ar waelod Bryngwyn. Dywedodd y clerc y byddai yn cysylltu gyda Cyngor Gwynedd am hyn.
d)
Dywedodd DT fod tyllau dyfn yn y ffordd rhwng Ceunant a thafarn Glyntwrog. Dywedodd y clerc y byddai yn cysylltu gyda Cyngor Gwynedd yn gofyn iddynt am wneud asesiad o’r ffordd.
ad) Dywedwyd fod tyllau dyfn hefyd ar Ffordd Crawia. Dywedodd y clerc y byddai yn cysylltu gyda Cyngor Gwynedd yn gofyn iddynt am wneud asesiad o’r ffordd.
e) 
Dywedodd ER fod y coed yn y maes carafannau Llys Derwen, wedi tyfu yn rhy uchel a’i fod yn beryglus pan yn troi i lawr am Glyntwrog o Ffordd Minffordd. Penderfynwyd ysgrifennu at Cyngor Gwynedd i’w hasesu.

f)
Dywedwyd fod Charles Jones wedi llwyddo i gael bin y tu allan i gae chwarae Nant y Glyn. Dywedwyd eto fod y bin tu fewn i’r cae yn llawn ac nad oedd modd ei wagio gan fod y goriad ar goll. Penderfynwyd trafod hyn gyda’r heddwas mis nesaf.
ff)
Dywedodd CW fod cyflwr y safleoedd bysiau yn Llanrug yn druenus. Penderfynwyd cysylltu gyda Charles i ofyn os y byddai ef yn gallu gwneud rhywbeth gyda hyn.
14. Gohebiaeth: 
(a) Oddi wrth Cyngor Gwynedd:

Cyfadran Adnoddau:

· Ffurflen gais am praesept 2009-10 i’w chwblhau erbyn 31ain o Ionawr – Penderfynwyd gofyn am £18,000 + £3,000 o grantiau.
(b) Eraill:

(i)
Un Llais Cymru – Copi diweddaraf o ‘Y Llais’. Y llythyr hefyd yn gofyn wrthym am hysbysebu swydd wag yn lleol.
(ii) 
Un Llais Cymru – Gwahoddiad i fynychu cyfarfod ar y cyd o bwyllgorau Arfon/Dwyfor a Meirionnydd – 26ain o Ionawr, Ganolfan, Porthmadog am 7:00 yh. Siaradwr gwadd yw Mr Nick Jenkins, Hacker Young. Syniad da i’r clerc fynychu: Y clerc yn dweud y byddai yn mynychu er mwyn cael arweiniad am y gofynion newydd. 
(iii)
Cyngor Iechyd Cymuned – Ein hysbysu bod y ddogfen ‘Strwythyr Newydd y GIG yng Nghymru’ ar gael ar wefan y CIC. Dywedodd ER ei bod yn mynd i gyfarfod am hyn ddydd Llun ac y byddai yn adrodd yn ôl i ni amdano.
(iv) Financial Ombudsman Service – Ffurflen i gwyno yn swyddogol yn erbyn banc Nat West: Dywedodd y clerc y byddai yn ei gwblhau.

(v) Dell – Anfoneb am inc £29.35: Cytunwyd i’w dalu.

(vi) Hacker Young: Wedi cwblhau’r archwiliad. Dim adroddiad lan am nad oeddem wedi cytuno’r gyllideb, adolygu’r rheolau mewnol na wedi perfformio asesiad risg.
2. Materion Eraill:

· Safle bws Ffordd Llanberis: Cytunwyd i’w drafod mis nesaf. Dywedodd ER y byddai’n edrych arno cyn y cyfarfod nesaf.

· Ffordd Osgoi Caernarfon.

· Dŵr ar y ffordd yn Penllyn: Cytunwyd i’w drafod mis nesaf.
Arwyddwyd: ……………………………………. Dyddiad: ………………………………

Dyddiad y cyfarfod nesaf nôs Fawrth, 17eg o Chwefror, 2009, Y Sefydliad Coffa, Llanrug. Os oes unrhyw fater angen ei roi ar y rhaglen, a wnewch chwi ei anfon i mi os gwelwch yn dda.

